
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 1740 16-10-2026-ല്‍ മറുപടിയ്ക്ക്

വനിതാ ശിശു വികസന വകുപ്പിലെ നൂറ് ദിന കർമ്മ പരിപാടി

ചോദ്യം ഉന്നയിച്ച അംഗങ്ങൾ

ശ്രീ. വർഗീസ് മാമ്മൻ

മറുപടി നൽകിയ മന്ത്രി

ശ്രീമതി ബിന്ദു കൃഷ്ണ

(തൊഴിൽ, മൃഗസംരക്ഷണ – വനിതാ ശിശു

വികസന വകുപ്പ് മന്ത്രി)

(എ)  നൂറു ദിന കർമ്മ പരിപാടിയിൽ വനിതാ ശിശു വികസന വകുപ്പ് പ്രഖ്യാപിച്ചിരുന്ന പദ്ധതികൾ

ഏതെല്ലാം എന്ന് വിശദീകരിക്കുമോ;

മറുപടി: നൂറുദിന കർമ്മ പരിപാടിയിൽ വനിത ശിശുവികസന വകുപ്പ് പ്രഖ്യാപിച്ചിരുന്ന പദ്ധതികൾ

ചുവടെ ചേർക്കുന്നു.

1)   സ്ത്രീകൾക്കെതിരെയുള്ള ഗാർഹിക കുറ്റകൃത്യങ്ങളും സ്ത്രീധന പീഡനങ്ങളും മറ്റ് ലൈംഗിക

അതിക്രമങ്ങളും തടയുന്നതിനും, ഇത്തരം സ്ത്രീകൾക്ക് സർക്കാരിന്റെ പിന്തുണ ഉറപ്പ്

വരുത്തുന്നതിനുമായി നടപ്പിലാക്കുന്ന അവൾക്കൊപ്പം (മകൾക്കൊപ്പം ) പദ്ധതി.

2)വ്യാവസായിക പാർക്കുകളിലും പ്രധാന പട്ടണങ്ങളിലും ജോലി ചെയ്യുന്ന സ്ത്രീകളുടെ ആറ് മാസം

മുതൽ പ്രായമുള്ള കുട്ടികൾക്കായി നഴ്‌സറി സൗകര്യങ്ങൾ ഏർപ്പെടുത്തൽ.

3) കെ.എസ്.ആർ.ടി.സി  ടെർമിനലുകൾ/ഡിപ്പോകൾ മറ്റ് പൊതുസ്ഥലങ്ങൾ

എന്നിവിടങ്ങളിൽ    പരിസ്ഥിതി സൗഹൃദ സാനിറ്ററി പാഡ് വെന്റിംഗ് മെഷീനുകളും പാഡ്

ഇൻസിനറേറ്ററുകളും സ്ഥാപിക്കുക.

4)അങ്കണവാടി കുട്ടികൾക്കായി ത്രൈമാസികമായി സംഘടിപ്പിക്കുന്ന ആരോഗ്യ പരിശോധന

പദ്ധതിയായ ബാല്യസ്പന്ദനം പദ്ധതി.

5)  പീഡനം നേരിട്ട ,   മാനസിക വെല്ലുവിളി നേരിടുന്ന സ്ത്രീകൾക്കും കട്ടികൾക്കും അവരുടെ എല്ലാ

അവകാശങ്ങളും സംരക്ഷിച്ചുകൊണ്ട് കൃത്യമായ രീതിയിലുളള അവരുടെ വികസനം

ഉറപ്പുവരുത്തുന്നതിനുവേണ്ടി    കഴിവിനനുസരിച്ചുള്ള തൊഴിൽ പരിശീലനവും ജീവിത നൈപുണ്യവും

ലഭ്യമാക്കുവാനുള്ള സ്പെഷ്യൽ നീഡ്സ് ഹോം (നിർഭയ)പദ്ധതി.

6)  തിരുവനന്തപുരം ജില്ലയിലെ ചിൽഡ്രൻസ് ഹോമുകളിലേയും തീരദേശങ്ങളിലേയും കുട്ടികൾക്കായി

അഭിരുചി പരിശോധന ക്യാമ്പ്.

7) സംസ്ഥാന ശിശുക്ഷേമ സമിതി ആസ്ഥാന മന്ദിരത്തിന്റെ നവീകരണം.

(ബി)  പ്രസ്തുത പദ്ധതികളിൽ ഏതൊക്കെ നടപ്പിലാക്കാൻ കഴിഞ്ഞിട്ടുണ്ട്; ഓരോ പദ്ധതിയുടെയും

വിശദാംശവും പ്രയോജനങ്ങളും വ്യക്തമാക്കുമോ?



മറുപടി: എല്ലാ പദ്ധതികളും നടപ്പിലാക്കാൻ കഴിഞ്ഞിട്ടുണ്ട്. ഓരോ പദ്ധതിയുടെയും വിശദാംശവും

പ്രയോജനങ്ങളും അനുബന്ധമായി ചേർക്കുന്നു.

സെക്ഷൻ ഓഫീസർ

